
Khatib berpesan sekali lagi kepada sidang Jumaat agar meningkatkan
ketakwaan kepada Allah Subhanahu wa Taala dengan melakukan ketaatan dan
meninggalkan kemungkaran supaya mendapat reda Allah Taala di dunia dan
akhirat.




Sidang Jumaat yang dikasihi

Islam merupakan agama yang sesuai dengan fitrah manusia. Dengan asas
inilah, manusia dibenarkan untuk berhibur, selagi tidak bercanggah dengan
syariat dan tidak pula melampau batas. Sejak akhir ini, kita amat bimbang
dengan tindakan sebahagian umat Islam yang terlibat dengan hiburan
melampau. Ini termasuklah aktiviti seks bebas, gay dan lesbian. Lebih malang,
ada sebahagian yang berbangga mempertahankan hak kumpulan ini, kononnya

atas nama hak kebebasan manusia.

Kebawah Duli Paduka Baginda Sultan Pahang Al-Sultan Abdullah
Ri’ayatuddin Al-Mustafa Billah Shah Ibni Almarhum Sultan Haji Ahmad Shah
bertitah mengingatkan supaya tiada kegiatan tidak bermoral atau songsang
berlaku di negeri ini. Jawatankuasa Perundingan Hukum Syarak Negeri Pahang
Bilangan 4/2025 telah memutuskan bahawa aliran pemikiran Islam Liberal yang
berpegang dengan nilai-nilai dan hak asasi manusia menurut tafsiran Barat
seperti kebebasan beragama (bebas murtad), seks bebas, LGBTQ dan lain-lain

adalah sesat dan menyesatkan serta menyeleweng daripada ajaran Islam.

Marilah sama-sama kita saling menasihati, dan menjadi mata dan telinga
pihak berkuasa dalam membendung sebarang kegiatan yang tidak bermoral
yang bercanggah dengan undang-undang dan syariat. Laporkanlah segala

pergerakan yang mencurigakan.

Pada masa yang sama, selain hiburan, penuhilah kehidupan kita dengan
aktiviti-aktiviti yang menjurus kepada ketaatan kepada Allah Subhanahu wa
Taala dan menjauhi perkara-perkara yang membawa kepada kelalaian dan

kemungkaran.

Ya Allah kurniakanlah kepada Kebawah Duli Paduka Baginda Sultan
Pahang yang kami kasihi dengan kata-kata yang penuh hikmah dan
bijaksana, amalan yang dilimpahi cahaya petunjuk serta tetapkanlah

baginda pada jalan yang lurus.

